
. DISPOSICIONS XERAIS

XEFATURA DO ESTADO

5337 Real decreto lei 14/2012, do 20 de abril, de medidas urxentes de
racionalizacién do gasto publico no &mbito educativo.

Na actual conxuntura econdmica faise necesario mellorar a eficiencia das
administracions publicas no uso dos recursos publicos, co obxecto de contribuir a
consecucion do inescusable obxectivo de estabilidade orzamentaria derivado do marco
constitucional e da Unién Europea.

En materia de educacion, o obxectivo comin perseguido é proporcionar as
administraciéns educativas un conxunto de instrumentos que permitan conxugar os
irrenunciables obxectivos de calidade e eficiencia do sistema educativo co cumprimento
dos obxectivos de estabilidade orzamentaria e o seu ineludible reflexo na contencién do
gasto publico e na oferta de emprego publico.

As medidas propostas afectan todos os niveis educativos (universitarios e non
universitarios) e combinan medidas de caracter excepcional, cuxa aplicacion se xustifica
pola actual conxuntura econémica, con outras de caracter estrutural que introducen
novidades que contribuiran decisivamente a mellorar de forma permanente a eficiencia do
sistema educativo espafiol.

Asi, no ambito das ensinanzas non universitarias, fixase con caracter minimo o
horario lectivo que debera impartir o profesorado nos centros docentes publicos en
garantia do cumprimento dos obxectivos, competencias basicas e contidos das distintas
ensinanzas, concretados nos curriculos; posibilitase un grao razoable de flexibilidade no
numero de alumnos por aula, en tanto subsistan na normativa basica en materia de oferta
de emprego publico as medidas limitativas de incorporacion de persoal de novo ingreso;
vinculase o nomeamento de persoal interino e substituto a ausencias de duracién superior
aos dez dias, por considerar que as ausencias curtas poden e deben ser cubertas cos
recursos ordinarios do propio centro docente, e aprazase a aplicacion de todas as
disposicions recollidas no Real decreto 1147/2011, do 29 de xullo, polo que se establece a
ordenacion xeral da formacién profesional do sistema educativo, con excepcion da
disposicion adicional sétima, ao curso 2014-2015.

Ademais, eliminase a exixencia de ofertar polo menos duas modalidades de
bacharelato en cada centro docente, a fin de ampliar as marxes para as cales as
comunidades auténomas poidan programar unha oferta educativa axustada as suas
necesidades.

Pola sta parte, no ambito das universidades determinase a actividade docente que
desenvolvera o persoal docente e investigador das universidades, que se gradua en
atenciéon a intensidade e excelencia da sua actividade investigadora; prevese a
racionalizacién do mapa universitario e da oferta de titulaciéns, de acordo cos requisitos
minimos que se fixen regulamentariamente, ao tempo que se facilita a cooperacion
interuniversitaria para a imparticion conxunta de titulaciéons; adécuase o réxime econdémico
e financeiro das universidades publicas ao principio de estabilidade orzamentaria; fixanse
limiares nos prezos publicos para aproximar gradualmente a sua contia aos custos de
prestacion do servizo, tomando, asi mesmo, en consideracién o esforzo académico; e
sométese expresamente a incorporacion de persoal de novo ingreso a normativa basica
en materia de oferta de emprego publico, dado que se inclien no artigo 22.un.a) da Lei
39/2010, de orzamentos xerais do Estado para o ano 2011 (ou artigo equivalente nas
sucesivas leis de orzamentos), asi como no artigo 23 da mesma lei.

Tratase, en definitiva, de introducir importantes elementos de racionalidade e
eficiencia no sistema educativo, que redundaran nunha mellor prestacién deste servizo
publico indispensable. E faise a través de medidas encamifiadas & consecucion do

equilibrio orzamentario, o que garda relacién coa sua natureza basica, e que lexitiman a
intervencién do Estado como titular da competencia exclusiva para sentar as bases e
coordinar a planificacion xeral da actividade econémica (artigo 149.1.13.2 da Constitucion),
segundo consolidada doutrina do Tribunal Constitucional, competencia neste caso
converxente cos titulos competenciais recollidos nas regras 1.2, 18.2 e 30.2 do mesmo
artigo 149.1 da Constitucién, en canto constitien bases do réxime estatutario dos
funcionarios publicos ou disposicidons basicas que garanten a igualdade nas condicions
basicas do exercicio dos dereitos e liberdades recofiecidos no artigo 27 da Constitucion.

As medidas que se adoptan neste real decreto lei resultan imprescindibles para
cumprir coa senda de consolidacion fiscal fixada e co compromiso de reducion de déficit
da Union Europea, polo que concorren as circunstancias de extraordinaria e urxente
necesidade que exixe o artigo 86 da Constitucidon espafiola como premisa para recorrer a
este instrumento xuridico. Por outra parte, respéctanse os limites constitucionalmente
establecidos para o uso deste instrumento normativo e, singularmente, salvagardouse o
contido esencial do dereito & educacion regulado no artigo 27 da Constitucion; de feito,
non se acomete a modificacion de ningun precepto legal que se encontre expresamente
cualificado como organico pola disposicion derradeira sétima da Lei organica 2/2006, do
3 de maio, de educacidn, ou pola disposicion derradeira cuarta da Lei organica 6/2001, do
21 de decembro, de universidades.

Na sua virtude, en uso da autorizacion contida no artigo 86 da Constitucion espafola,
por proposta do ministro de Educacion, Cultura e Deporte e logo de deliberacién do
Consello de Ministros na sua reunion do dia 20 de abril de 2012,

DISPONO:

Artigo 1. Obxecto.

O obxecto deste real decreto lei € adoptar medidas urxentes para a racionalizacion do
gasto publico no ambito da educacién, de conformidade cos principios de eficiencia e
austeridade que deben presidir o funcionamento dos servizos publicos.

TITULO |

Educacion non universitaria

Artigo 2. Ratios de alumnos por aula.

Cando, por razoéns de limitaciéon do gasto publico, a Lei de orzamentos xerais do
Estado non autorice a incorporacion de persoal de novo ingreso mediante oferta de
emprego publico ou estableza, con caracter basico, unha taxa de reposicion de efectivos
inferior ao 50 por 100, as administraciéns educativas poderan ampliar até un 20 por 100 o
numero maximo de alumnos establecido no artigo 157.1.a) da Lei organica 2/2006, do 3
de maio, de educacioén, para a educacion primaria e secundaria obrigatoria.

Esta porcentaxe de ampliacion resultara, asi mesmo, aplicable aos limites maximos
de numero de alumnos fixados mediante norma regulamentaria para as restantes
ensinanzas reguladas pola Lei organica 2/2006, do 3 de maio, de educacion.

O disposto neste artigo resulta de aplicacién tanto aos centros docentes publicos
como aos privados sostidos con fondos publicos.

Artigo 3. Xornada lectiva.

1. A parte lectiva da xornada semanal do persoal docente que imparte as ensinanzas
reguladas na Lei organica 2/2006, do 3 de maio, de educacion, en centros publicos e en
centros privados sostidos con fondos publicos sera, como minimo, de 25 horas en
educacion infantil e primaria e de 20 horas nas restantes ensinanzas, sen prexuizo das
situaciéns de reducion de xornada recollidas na normativa vixente.

2. O réxime de compensacién con horas complementarias sera como maximo
dunha hora complementaria por cada periodo lectivo, e unicamente podera computarse a
partir dos minimos a que se refire 0 numero anterior.

Artigo 4.  Substitucién de profesores.

Nos centros docentes publicos, o nomeamento de funcionarios interinos por
substitucion transitoria dos profesores titulares producirase unicamente cando
transcorresen dez dias lectivos desde a situacion que da orixe ao dito nomeamento. O
periodo de dez dias lectivos previo ao nomeamento do funcionario interino debera ser
atendido cos recursos do propio centro docente.

O disposto no paragrafo anterior resultara, asi mesmo, de aplicacién as substitucions
de profesorado nos centros docentes privados sostidos con fondos publicos.

Artigo 5. Implantacion de ensinanzas de formacion profesional.

Todas as disposiciéns recollidas no Real decreto 1147/2011, do 29 de xullo, polo que
se establece a ordenacion xeral da formacion profesional do sistema educativo, con
excepcion da disposicion adicional sétima, seran de aplicacion no curso 2014-2015.

Os ciclos formativos de grao medio e grao superior cuxa implantacion estiver prevista
para o curso escolar 2012-2013 implantaranse no curso escolar 2014-2015.

As administracions educativas poderan anticipar a implantacion das medidas que
consideren necesarias nos cursos anteriores.

TiTULO Il
Ensinanza universitaria

Artigo 6. Modificacién da Lei organica 6/2001, do 21 de decembro, de universidades.

Modificase a Lei organica 6/2001, do 21 de decembro, de universidades, nos termos
que se expofien a seguir:

Un. Engadese un novo paragrafo 2 ao artigo 7 da Lei organica 6/2001, do 21 de
decembro, de universidades.

«O Goberno, logo de informe da Conferencia Xeral de Politica Universitaria e
do Consello de Universidades, determinara con caracter xeral os requisitos basicos
para a creacion e, se for o caso, mantemento destes centros e estruturas.»

Dous. Modificase o nimero 2 do artigo 8 da Lei organica 6/2001, do 21 de decembro,
de universidades, que queda redactado nos seguintes termos:

«2. A creacion, modificacion e supresion dos ditos centros, asi como a
implantacion e supresion das ensinanzas conducentes & obtencion de titulos
universitarios de caracter oficial e validez en todo o territorio nacional, de
conformidade co disposto nos artigos 7 e 35, seran acordadas pola comunidade
autéonoma, ben por propia iniciativa, co acordo do Consello de Goberno da
universidade, ben por iniciativa da universidade, mediante proposta do Consello de
Goberno, en ambos os casos con informe previo favorable do Consello Social.»

Tres. Modificase o artigo 30 bis da Lei organica 6/2001, do 21 de decembro, de
universidades, que queda redactado nos seguintes termos:

«As universidades, para o mellor cumprimento das suas funcions ao servizo da
sociedade, poderan cooperar entre elas, con organismos publicos de investigacion,
con empresas e con outros axentes do Sistema Esparol de Ciencia, Tecnoloxia e

Innovacion ou pertencentes a outros paises, mediante a creacion de alianzas
estratéxicas que permitan desenvolver conxuntamente ensinanzas conducentes a
obtencion de titulos universitarios de caracter oficial e validez en todo o territorio
nacional ou programas e proxectos de excelencia internacional.»

Catro. Dase unha nova redaccion ao artigo 68 da Lei organica 6/2001, do 21 de
decembro, de universidades, que queda redactado nos seguintes termos:

«Artigo 68. Réxime de dedicacion.

1. O profesorado das universidades publicas exercera as suas funciéns
preferentemente en réxime de dedicacién a tempo completo, ou ben a tempo
parcial. A dedicacion sera, en todo caso, compatible coa realizacién de traballos
cientificos, técnicos ou artisticos a que se refire o artigo 83.

A dedicaciéon a tempo completo do profesorado universitario sera requisito
necesario para o desempefno de érganos unipersoais de goberno que en ningun
caso poderan exercerse simultaneamente.

2. Con caracter xeral, o persoal docente e investigador funcionario das
universidades en réxime de dedicaciéon a tempo completo dedicara a actividade
docente a parte da xornada necesaria para impartir en cada curso un total de 24
créditos ECTS.

Non obstante, a dedicacién a actividade docente deste persoal podera variar en
funcién da actividade investigadora recofiecida de conformidade co Real decreto
1086/1989, do 28 de agosto, sobre retribucidons do profesorado universitario, € que
dese lugar & percepcion do complemento de produtividade previsto no seu artigo 2.4,
e atendendo as seguintes regras:

a) Debera dedicar a funcion docente a parte da xornada necesaria para
impartir en cada curso un total de 16 créditos ECTS quen se encontre nalgunha
das seguintes situacions:

— Profesores titulares de universidade, profesores titulares de escolas
universitarias ou catedraticos de escola universitaria con tres ou mais avaliacions
positivas consecutivas, téndose superado a mais recente nos ultimos seis anos.

— Catedraticos de universidade con catro ou mais avaliacidons positivas
consecutivas, téndose superado a mais recente nos ultimos seis anos.

— En todo caso, cando se superasen favorablemente cinco avaliaciéns.

b) Debera dedicar a funcién docente a parte da xornada necesaria para
impartir en cada curso un total de 32 créditos ECTS quen se encontre nalgunha
das seguintes situacions:

— Que non sometese a avaliacion o primeiro periodo de seis anos de actividade
investigadora ou que obtivese unha avaliacidon negativa do dito periodo.
— Que transcorresen mais de seis anos desde a ultima avaliacién positiva.

3. O Goberno, logo de informe das comunidades auténomas e do Consello de
Universidades, regulara as bases do réxime xeral de dedicacién do persoal docente
e investigador funcionario.»

Cinco. Modificase o artigo 81 da Lei organica 6/2001, do 21 de decembro, de
universidades, nos termos que se recollen a continuacion:

1. Modificase o numero 2 do artigo 81, que queda redactado nos seguintes termos:

«2. O orzamento sera publico, Unico e equilibrado, e comprendera a totalidade
dos seus ingresos e gastos. Para garantir un mellor cumprimento da Lei organica



=2E BOLETIN OFICIAL DEL ESTADO

Suplemento en lingua galega ao num. 96 Sabado 21 de abril de 2012 Sec.l. Pax.5

de estabilidade orzamentaria e sostibilidade financeira, as universidades deberan
cumprir coas obrigas seguintes:

a) Aprobaran un limite maximo de gasto de caracter anual que non podera
superarse.

b) Os orzamentos e as suas liquidaciéns faran unha referencia expresa ao
cumprimento do equilibrio e sostibilidade financeiros.»

2. Modificase o paragrafo primeiro da alinea b) do artigo 81.3, que queda redactado
nos seguintes termos:

«b) Os ingresos polos prezos publicos por servizos académicos e demais
dereitos que legalmente se establezan. No caso de estudos conducentes a
obtencioén de titulos de caracter oficial e validez en todo o territorio nacional, os
prezos publicos e dereitos fixaraos a comunidade auténoma, dentro dos limites
que estableza a Conferencia Xeral de Politica Universitaria, que estaran
relacionados cos custos de prestacion do servizo, nos seguintes termos:

1.° Ensinanzas de grao: os prezos publicos cubriran entre o 15 por 100 e 0 25
por 100 dos custos en primeira matricula; entre o 30 por 100 e o 40 por 100 dos
custos en segunda matricula; entre o 65 por 100 e o 75 por 100 dos custos na
terceira matricula; e entre o 90 por 100 e o 100 por 100 dos custos a partir da
cuarta matricula.

2.° Ensinanzas de master que habiliten para o exercicio de actividades
profesionais reguladas en Espafia: os prezos publicos cubriran entre o 15 por
100 e o 25 por 100 dos custos en primeira matricula; entre o 30 por 100 e o0 40
por 100 dos custos en segunda matricula; entre o 65 por 100 e o 75 por 100 dos
custos na terceira matricula; e entre o 90 por 100 e 0 100 por 100 dos custos a
partir da cuarta matricula.

3.° Ensinanzas de master non comprendidas no punto anterior: os prezos
publicos cubriran entre o 40 por 100 e o 50 por 100 dos custos en primeira
matricula; e entre o 65 por 100 e o 75 por 100 dos custos a partir da segunda
matricula.

Os prezos publicos poderan cubrir até o 100 por 100 dos custos das ensinanzas
universitarias de grao e master cando se trate de estudantes estranxeiros maiores
de dezaoito anos que non tefian a condicidén de residentes, excluidos os nacionais
de Estados membros da Unién Europea e aqueles a que sexa de aplicacion o
réxime comunitario, sen prexuizo do principio de reciprocidade.

O Goberno, por proposta do Ministerio de Educacion, Cultura e Deporte e logo
de informe da Conferencia Xeral de Politica Universitaria e do Consello de
Universidades, podera adoptar as medidas necesarias para o desenvolvemento e
aplicacion deste sistema, asi como modificar excepcionalmente as marxes
establecidas atendendo a singularidade de determinadas titulacidns, o seu grao de
experimentalidade e a porcentaxe do custo cuberto polos prezos publicos dos
ultimos cursos académicos.»

3. Modificase o paragrafo segundo do numero 4 do artigo 81, que queda redactado
nos seguintes termos:

«Ao estado de gastos correntes xuntaraselle a relaciéon de postos de traballo do
persoal de todas as categorias da universidade especificando a totalidade dos seus
custos e incluindo un anexo en que figuren os postos de novo ingreso que se
propofien. Os custos do persoal docente e investigador, asi como de administracion
e servizos, deberan ser autorizados pola comunidade auténoma, no marco da
normativa basica sobre oferta de emprego publico. Asi mesmo, 0 nomeamento de

persoal funcionario interino e a contrataciéon de persoal laboral temporal polas
universidades debera respectar a normativa basica estatal na materia.»

4. Modificase o numero 5 do artigo 81, que queda redactado nos seguintes termos:

«5. As universidades estan obrigadas a render contas da sua actividade ante
0 organo de fiscalizacion de contas da comunidade auténoma, sen prexuizo das
competencias do Tribunal de Contas.

O orzamento de cada exercicio liquidarase en canto a recadacion de dereitos e
0 pagamento de obrigas o 31 de decembro do ano natural correspondente, e
quedan a cargo da tesouraria universitaria todos os ingresos e pagamentos
pendentes, segundo as suas respectivas contraccions.

As universidades deberan confeccionar a liquidacion do seu orzamento antes
do primeiro de marzo do exercicio seguinte.

En caso de liquidacién do orzamento con remanente de tesouraria negativo, o
Consello Social debera proceder na primeira sesién que efectue a reducion de
gastos do novo orzamento por contia igual ao déficit producido. A expresada
reducién sé podera revogarse por acordo do dito érgano, por proposta do reitor,
logo de informe do interventor e de autorizacién do érgano correspondente da
comunidade auténoma, cando a dispofibilidade orzamentaria e a situacion de
tesouraria o permitan.

As transferencias, con cargo aos orzamentos da Comunidade Auténoma, a
favor, directa ou indirectamente, das universidades, requiriran a aprobacion e posta
en marcha da reducién de gastos.

As universidades remitiran copia da liquidacion dos seus orzamentos e o resto
de documentos que constitian as suas contas anuais 8 Comunidade Auténoma no
prazo establecido polas normas aplicables da comunidade auténoma.

A falta de remision da liquidacién do orzamento, ou a falta de adopcion de
medidas en caso de liquidacién con remanente negativo, facultara a comunidade
auténoma para adoptar, no ambito das suas competencias, as medidas necesarias
para garantir a estabilidade orzamentaria da universidade.»

Artigo 7. Financiamento das bolsas e axudas ao estudo.

1. O custo do compofiente individual das bolsas e axudas ao estudo destinado a
financiar os gastos derivados da matricula de alumnos de estudos universitarios sera
financiado conforme as seguintes regras:

a) Os orzamentos xerais do Estado financiaran a cantidade que corresponda ao
limite inferior da marxe establecida para o prezo publico de cada ensino.

b) As comunidades auténomas financiaran integramente con cargo aos seus
orzamentos a diferenza entre o prezo publico que fixen e o limite minimo que corresponda
a cada ensino.

2. Até que todas as universidades implanten sistemas de contabilidade analitica e,
como maximo, até o curso universitario 2015/2016, a parte do compofiente de matricula
que se financiara con cargo aos orzamentos xerais do Estado sera o prezo publico vixente
para cada titulacion no momento da entrada en vigor deste real decreto lei. Estas
cantidades actualizaranse cada curso mediante a aplicacion do coeficiente que determine
a Conferencia Xeral de Politica Universitaria.

Disposicién derrogatoria unica.

Quedan derrogados os numeros 3 e 4 do artigo 13 do Real decreto 132/2010, do 12
de febreiro, polo que se establecen os requisitos minimos dos centros que impartan as

ensinanzas do segundo ciclo da educacion infantil, a educacion primaria e a educacion
secundaria.

Disposicién derradeira primeira. Fundamento competencial.

Este real decreto lei ten caracter de lexislacion basica e ditase ao abeiro das
competencias que os puntos 1.2, 13.2, 18.2 e 30.2 do artigo 149.1 da Constitucién reservan
ao Estado en materia de regulacion das condicidns basicas que garantan a igualdade de
todos os espafiois no exercicio dos dereitos e no cumprimento dos deberes constitucionais,
de planificacion xeral da actividade econdmica, de réxime estatutario dos funcionarios
publicos e de desenvolvemento do artigo 27 da Constituciéon a fin de garantir o
cumprimento das obrigas dos poderes publicos nesta materia.

Disposicion derradeira segunda. Modificacions relativas ao imposto sobre sociedades.

Primeiro.—Con efectos para os periodos impositivos que se inicien dentro dos anos
2012 e 2013, modificase o artigo 1. primeiro. catro do Real decreto lei 12/2012, do 30 de
marzo, polo que se introducen diversas medidas tributarias e administrativas dirixidas a
reducion do déficit publico, que queda redactado da seguinte forma:

«Catro. O importe dos pagamentos fraccionados establecidos no niumero 3 do
artigo 45 do texto refundido da Lei do imposto sobre sociedades, para os suxeitos
pasivos cuxo importe neto da cifra de negocios nos doce meses anteriores a data en
que se inicien os periodos impositivos dentro do ano 2012 ou 2013 sexa polo menos
vinte milléns de euros, non podera ser inferior, en ningun caso, ao 8 por cento do
resultado positivo da conta de perdas e ganancias do exercicio dos tres, nove ou once
primeiros meses de cada ano natural ou, para suxeitos pasivos cuxo periodo impositivo
non coincida co ano natural, do exercicio transcorrido desde o inicio do periodo
impositivo até o dia anterior ao inicio de cada periodo de ingreso do pagamento
fraccionado, determinado de acordo co Cédigo de comercio e demais normativa
contable de desenvolvemento, minorado nas bases impofibles negativas pendentes
de compensar polos suxeitos pasivos, tendo en conta os limites que correspondan de
acordo co establecido no artigo 9. primeiro. dous do Real decreto lei 9/2011, do 19 de
agosto, de medidas para a mellora da calidade e cohesion do sistema nacional de
saude, de contribucién a consolidacion fiscal e de elevaciéon do importe maximo dos
avais do Estado para 2011.

Non obstante, a porcentaxe establecida no paragrafo anterior sera do 4 por
cento para aquelas entidades ali referidas nas cales ao menos o 85 por cento dos
ingresos dos tres, nove ou once primeiros meses de cada ano natural ou, para
suxeitos pasivos cuxo periodo impositivo non coincida co ano natural, do exercicio
transcorrido desde o inicio do periodo impositivo até o dia anterior ao inicio de cada
periodo de ingreso do pagamento fraccionado, correspondan a rendas as cales
resulten de aplicacién as exencions previstas nos artigos 21 e 22 ou a deducién
prevista no artigo 30.2 do texto refundido da Lei do imposto sobre sociedades.

En calquera caso, a porcentaxe establecida no primeiro paragrafo deste
numero seria do 4 por cento, e o establecido no segundo paragrafo deste numero
sera do 2 por cento para o pagamento fraccionado cuxo prazo de declaracién
vence o 20 de abril de 2012. Adicionalmente, non resultara de aplicacion ao dito
pagamento fraccionado o establecido no artigo 20 do texto refundido da Lei do
imposto sobre sociedades, segundo a redaccion dada polo Real decreto lei
12/2012, do 30 de marzo.»

Segundo.—Con efectos a partir da entrada en vigor do Real decreto lei 12/2012, do 30
de marzo, polo que se introducen diversas medidas tributarias e administrativas dirixidas
a reducién do déficit publico, modificanse os numeros 1 e 2 da disposicion adicional
décimo quinta do texto refundido da Lei do imposto sobre sociedades, aprobado polo
Real decreto lexislativo 4/2004, do 5 de marzo, que queda redactado da seguinte forma:

«1. Os dividendos ou participacions en beneficios de entidades non residentes
en territorio espafiol que cumpran os requisitos establecidos nas letras a) e c) do
numero 1 do artigo 21 desta lei, que se devindiquen até o 30 de novembro de 2012,
poderan non integrarse na base impofiible deste imposto, mediante a opcién do
suxeito pasivo pola suxeicion a el a través dun gravame especial. O requisito
establecido na letra c) poderase determinar para cada entidade, directa ou
indirectamente participada, polo conxunto de todos os ingresos obtidos durante o
periodo de tenza da participacion.

A base impoiiible do gravame especial estard constituida polo importe integro
dos dividendos ou participacions en beneficios devindicados, sen que resulte
fiscalmente deducible a perda por deterioracion do valor da participaciéon que puider
derivar da distribucion dos beneficios que sexan obxecto deste gravame especial.

2. As rendas derivadas da transmisién de valores representativos dos fondos
propios de entidades non residentes en territorio espanol que cumpran o requisito
establecido na letra a) do nimero 1 do artigo 21 desta lei o dia en que se produza a
transmision, e o requisito establecido na letra ¢) do mesmo numero do citado artigo
durante todos e cada un dos exercicios de tenza da participacién, cuxa transmision se
realice até o 30 de novembro de 2012, poderan non integrarse na base impofiible deste
imposto, mediante a opcién do suxeito pasivo pola suxeicion a el a través do gravame
especial previsto no numero anterior.

Neste caso, a base imponible estara constituida pola renda obtida na
transmision, asi como pola reversién de calquera correccidon de valor sobre a
participacion transmitida, que tivese a consideracion de fiscalmente deducible
durante o tempo de tenza da participacién.»

Disposicién derradeira terceira. Facultades de desenvolvemento.

O Goberno ditara as disposicidons que sexan precisas para o desenvolvemento e
execucion do establecido neste real decreto lei.

Disposicion derradeira cuarta. Entrada en vigor.

Este real decreto lei entrara en vigor o dia seguinte ao da sua publicacién no «Boletin
Oficial del Estado».

Dado en Madrid o 20 de abril de 2012.
JUAN CARLOS R.

O presidente do Goberno,
MARIANO RAJOY BREY

